
“Çdo njeri mund të 

ketë një jetë  

aktive  

nëse hiqen  

pengesat”

HYRJE 

 
 

Transporti dhe rëndësia 

shumëdimensionale e tij  
 

Transporti për personat me aftësi të kufizuara 

lidhet në tërësi me zhvillimet sociale dhe me 

evolucionin që ka ndodhur ndër shekuj. Deri në 

kuptojmë rëndësinë e integrimit dhe përfshirjen 

sociale të personave me aftësi të kufizuara kanë 

kaluar shumë etapa historike.  

 

Nocioni i të drejtave për personat me aftësi të 

kufizuara inspirohet dhe e ka zanafillën për 

herë të parë pas revolucionit francez që 

kërkonte liri dhe barazi. Në vitin 1830 Penill De 

Hard sugjeron se trajtimi i një personi me aftësi 

të kufizuara duhet të krahasohet me trajtimin që 

do t’i bëhej një fëmije të rritur në një botë të 

egër1.  

 

Instucionalizi trajtimi në bazë të diagnozave, 

por edhe nocionet e para të integrimit social të 

personave me aftësi të kufizuara shfaqen në 

shekullin e XX. Institucionalizimi shfaqjet në 

vitet 1950-1960 dhe nënkupton ngritjen e 

institucioneve të posaçme për personat me 

aftësis të kufizuara, zakonisht larg qendrave të 

banuara. Ky modeli mjekësor i këtyre viteve 

trajton patologjinë, por nuk interesohet për 

përfshirjen sociale të personave me aftësi të 

kufizuara. Të njejtin model ndjek edhe 

Shqipëria.  

 

Për herë të parë në vitin 1976 Organizata e 

Kombeve të Bashkuara  shpall  vitin 1981 si vitin  

 

                                                           
1 cdc.gov/ncbddd/disabilityandhealth/disability-

inclusion.html 

 

 

 

 
 

 

 

ndërkombëtar të aftësisë së kufizuar dhe 

deklaron se personat me aftësi të kufizuara kanë 

të drejtat e tyre dhe nuk duhet diskriminohen, 

po në këtë dekadë nis nga Franca   idea   e  

përshtatjes   së   ambienteve   të brendshme ku 

jetojnë persona me aftësi të kufizuara.  Pavarësia 

si term vërehet për herë të parë në kartën e 

këshillit të Europës që në vitin 1990 pasi në 

nenin 26 të saj përcakton të drejtat e personave 

me aftësi të kufizuara dhe merr masa për 

pavarësinë e tyre.  

 

Viti 2001 shënon kalimin tek modeli social.  

Në vitin 2001 OBSH duke synuar integrimin 

social shprehet se janë edhe faktorët ambiental 

ato që trashëgojnë aftësinë e kufizuar. Ky 

moment përbën një metamorfozë historike sa i 

përket qasjes ndaj aftësisë së kufizuar. Modeli 

social i qasjes karshi aftësisë së kufizuar merr 

parasyesesh edhe faktorët ambiental. Çdo njeri 

mund të ketë një jetë aktive nëse hiqen barrierat  

që e pengojnë. Barriera cilësohet çdo pengesë 

ambientale, fizike por edhe sa i përket 

mentalitetit, që pengon një person me aftësi të 

kufizuara të ketë mundësinë e një jete aktive dhe 

me shanse të barabarta. Kështu fillon të 

artikulohet për herë të parë gjerësisht termi 

Përshtatshmëri. Përshtatshmëria përcakton 

shkallën me të cilin një shërbim apo produkt 

është i arritshëm nga një numër sa më i madh 

individësh dhe është e lidhur me projektimin2.  

 

2 metro.co.uk/2019/03/30/in-restricting-disabled-peoples-

free-bus-passes-councils-are-telling-us-we-arent-

important-9060205/ 

Transporti publik një element 

thelbësorë në shoqëri   
 

Transporti me kualitet të lartë dhe një shërbim 

publik bazik është një e mirë e shoqërisë në 

tërësi. Sipas ekspertëve transporti kontribon në 

kohezionin social3. Ata që përdorin transportin 

publik kryesisht janë njerëz të varfër apo të 

klasës së mesme dhe me anë të transportit 

publik ata arrijnë të kryejnë nevojat bazë të tyre 

si të shkojnë në shkollë, punë apo të marrin 

shërbime shëndetësore, etj.  

 

Duke ju referuar statisitikave4, rezulton se 55% 

e transportit në Europë kryhet me dhe autobuz 

45% është përqindja në Turqi. Në Greqi 

përcaktohet se 42.5% e popullësisë është me 

vështirësi në lëvizje5 dhe nga kjo pjesë vetëm 

10% janë persona me aftësi të kufizuara, pjesa 

tjetër i përkasin grupeve të tjera shoqëeore.  

 

Bazuar në një studim të kryer në SHBA rezulton 

se për distanca nga 500 deri në 1000 km 

autobuzi është mjeti më i lirë për pasagjer. Vlen 

të theksohet se në bazë të po të njejtit studim për 

çdo vend pune që hapet në fushën e transportit 

hapen tre vende pune në industritë partnere. 

Gjithastu, transporti i përshtatur dhe i arritshëm 

nga të gjithë nuk ka të bëj vetëm me personat me 

aftësi të kufizuara, por edhe me grupe të tjera.  

 

 

 

 

                                                           
3 iru.org/who-we-are/about-mobility/bus-and-coach-

transporthttps.pdf 

 

 

 
 

 

 

 

Transporti publik si një ndër faktorët 

kryesorë të integreimit 
 

Një ndër elementër më thelbësorë për 

integrimin dhe përfshirjen sociale të personave 

me aftësi të kufizuara është mundësia për 

lëvizje të lirë. Mundësia për lëvizje të lirë jep 

mundësi për aksesin në shërbime të tjera kyçe 

për jetën e një njeriu si arsimi, edukimin apo 

edhe shërbimet shëndetësore, etj.  

 

Shoqatata Kombëtare e Personave me Aftësi të 

Kufizuara në SHBA e përcakton aksesin në 

transport si një të drejtë civile për shananse të 

barabarta    dhe   përcaktohet   se   përjashtimi   i 

personave me aftësi të kufizuara është një dëm 

jo vetëm për individin e përjashtuar, por për 

gjithë shoqërinë në tërësi. Një person i izoluar 

do të jetë i përjashtuar nga blerjet, por edhe nga 

dhënia e kontributeve të vlefshme për 

shoqërinë. 

 

Në lidhje me këtë vlen të përmendet dhe 

opinioni i Tanny Gray Thomson një vajze nga 

Britania e Madhe e cila është përdoruese e 

karrikes me rrota dhe protestonte për faktin se 

qeveria kishte vendosur që personat me aftësi të 

kufizuara të paguanin biletë në orët me 

qarkullim të lartë. Sipas Thomson mungesa e 

vëmendjes   për   një   transport   të   aksueshëm  

 

 

 

 

4 civilrightsdocs.info/pdf/transportation/final-

transportation-equity-disability.pdf 
5 Të dhënë nga Ministria e Mjedisit, foroline.gr/archives/27126 

tregon se “vendimarrësit nuk mendojnë se ne 

mund të jemi kontribues ose se jemi më pak 

kontribues dhe kjo nuk është një gjë e mirë. Ata 

nuk e thonë këtë publikisht por kështu ndihen.” 

 

Suela Ndoja psikologe prej vitesh në projektin 

Shpresa në Shkodër (shtëpi familje ku jetojnë 

fëmijë me aftësi të kufizuara) thotë se nëse një 

personi me aftësi të kufizuara i mohoet 

transporti praktikisht i mohoet jetesa. “Nëse një 

individi me aftësi të kufizuara i mohoet 

transporti i mohoet jeta, aksesi në shërbime 

bazike, si shëndetësi apo arsim dhe më pas në 

punësim.   

 

Banka Botërore ka në vemendjen e saj politika 

për fuqizimin dhe përfshirjen sociale të 

personave me aftësi të kufizuara6. Charlote Mc 

Clain eksperte pranë Bankës Botërore për 

çështjet e personave me aftësi të kufizuara 

pohon se transporti është thelbësorë sa i përket 

përshtatshmërisë në tërësi. Gjthashtu, sipas këtij 

institucioni ulja e varfërisë dhe zhvillimi 

ekonomik varen nga shanset e barabarta.   

 

 

 

 

 

 

 

                                                           
6 worldbank.org/en/news/feature/2015/12/03/for-persons-

with-disabilities-accessible-transport-provides-pathways-

to-opportunity 

 

 

 

 

 

 

 

 

Në një takim në Londër në Korrik të vitit 2018 

punojësja ekzekutive e Bankës Botërore, 

Kristiana Georgieva thoshte: “Ka shumë vite që 

personat me aftësi të kufizuara, më shumë se një 

miliard, kanë ngritur zërin. Ata janë një grup i 

fortë potencialet e të cilëve shpesh herë 

mënjanohen. Zhvillimi ekonomik dhe ulja e 

varfërisë varen nga shanset e barabarta që i 

jepen të gjithëve dhe sot ne angazhohemi të 

bëjmë më shumë për të garantuar se personat 

me aftësi të kufizuara do të kenë shanse të 

barabarta për suksein.” 

BAZA JURIDIKE 
 

Kushtetuta e Republikës së Shqipërisë, 

sanksionon në nenin 18 të saj se të gjithë janë të 

barabartë përpara ligjit dhe askush nuk mund të 

diskriminohet padrejtësisht për shkaqe të tilla si 

gjinia, raca, feja, etnia, gjuha, bindjet politike, 

fetare a filozofike, gjendja ekonomike, arsimore, 

sociale ose përkatësia prindërore. 
 

Konventa Për të Drejtat e Personave me Aftësi 

të Kufizuara (KDPAK), e cila është ratifikuar 

nga vendi ynë vendos detyrimin për të 

garantuar aksesueshmërinë  dhe për të siguruar 

jetesën e pavarur të personave me aftësi të 

kufizuara. Aksesueshmëria është një nga 

parimet e Konventës (neni3) por njëkohësisht 

dhe një e drejtë më vete e parashikuar nga neni 

9 i Konventës. Ky parashikim ka ndodhur jo në 

mënyrë të rastësishme, por për faktin se 

aksesueshmëria është një parakusht që personat 

me aftësi të kufizuara të  jetojnë  në mënyrë të 

pavarur dhe të marrin pjesë  plotësisht dhe në 

baza të barabarta në shoqëri. Aksesueshmëria 

është shumëdimensionale. Konventa 

parashikon se pa aksesin  në transport, i cili 

garantohet  për publikun në përgjithësi,  

personat me aftësi të kufizuara, nuk  do të kenë  

mundësi të barabarta për të marrë pjesë në 

komunitetet ku ata jetojnë.   

Një dokument me rëndësi për të kuptuar dhe 

interpretuar aksesueshmërinë si një e drejtë e 

parashikuar në nenin 9, të Konventës, është   

Komenti i Përgjithshëm Nr.2 (2014) mbi 

aksesueshmërinë, hartuar nga Komiteti për të 

Drejtat e Personave me Aftësi të Kufizuara, si 

organ i krijuar nga Konventa për të monitoruar 

zbatimin e saj. 
 

Komiteti për të Drejtat e Personave me Aftësi të 

Kufizuara, në Komentin e Përgjithshëm Nr.6 

(2018) mbi barazinë dhe mosdiskriminimin, në 

pikën    12,    të    tij    shprehet    se:   “Barazia   dhe  

 

 

mosdiskriminimi janë parime dhe të drejta. Konventa 

u referohet atyre në nenin 3 si parime dhe në nenin 5 

si të drejta. Ato janë gjithashtu një mjet interpretues 

për të gjitha parimet dhe të drejtat e tjera të 

mishëruara në Konventë. Parimet/e drejta për barazi 

dhe mosdiskriminim janë gur themeli i mbrojtjes 

ndërkombëtare të garantuar nga Konventa. 

Promovimi i barazisë dhe trajtimi i diskriminimit 

janë detyrime ndërsektoriale të realizimit të 

menjëhershëm. Ato nuk i nënshtrohen realizimit 

progresiv.”  
 

Ligji nr. 93/2014 “Për Përfshirjen dhe 

Aksesueshmërinë e Personave me Aftësi të 

Kufizuara”, i cili është miratuar në frymën e 

KDPAK, ka si qëllim sikurse shprehet dhe neni 

1 i tij të garantojë nxitjen dhe mbrojtjen e të 

drejtave të personave me aftësi të kufizuara për 

të mundësuar pjesëmarrjen e tyre të plotë dhe 

efektive në të gjitha sferat e shoqërisë, në kushte 

të barabarta me të tjerët, duke mundësuar 

autonominë dhe jetesën e pavarur për të gjithë 

personat me aftësi të kufizuara. Ligji nr. 

93/2014, përcakton se, një nga aspektet që 

siguron jetesën e pavarur për personat me aftësi 

të kufizuara është edhe transporti. Në gërmën 

“ë”, të pikës 2, të nenit 5, të ligjit nr. 93/2014,  

parashikohet se: “Politikat shtetërore 

mbështetin personat me aftësi të kufizuara që të 

kenë akses në të gjitha sferat e jetës e, ndër të 

tjera, të kenë akses përkatësisht: ....ë) në 

transport….”. Sipas nenit 6, të ligjit nr. 93/2014, 

jetesa e pavarur, mundësohet nëpërmjet 

shërbimeve të ndryshme që synojnë të ofrojnë 

mbështetje në kapërcimin e barrierave. Në këto 

shërbime përfshihen ndër të tjera  edhe 

transporti. 
 

Ligji nr. 10221/2010 “Për mbrojtjen nga 

diskriminimi”, garanton të drejtën  e çdo 

personi me aftësi të kufizuar, për të mos u 

diskriminuar   dhe  për  të  përfituar  në  baza  të  

barabarta me të tjerët të çdo të mire dhe 

shërbimi publik. Ky ligj parashikon se, çdo 

person person fizik ose juridik, privat ose 

publik,  që  ofron   të   mira   apo  shërbime  për 

publikun, me pagesë ose jo, ndalohet të 

diskriminojë një person për shkak të aftësisë së 

kufizuar, i cili kërkon të arrijë ose të përdorë, 

ndër të tjera,  shërbimin e transportit. 
 

Ligji nr. 139/2015 “Për vetëqeverisjen 

vendore”, në fushën e infrastrukturës dhe 

shërbimeve publike, bashkitë janë përgjegjëse 

në territorin e juridiksionit të tyre për 

transportin publik vendor. Respektimi nga 

shoqëritë e transportit i standardeve të 

aksesueshmërisë në shërbim është përgjegjësi e 

organeve të qeverisjes vendore, të cilat edhe 

kanë përzgjedhur fituesit e kontratave të 

transportit.  
 

Ligjet e posaçme për personat me aftësi të 

kufizuara të njohura ndryshe edhe si Statuset: 

 Ligji nr. 8626, datë 22.06.2000 “Statuti i 

invalidit paraplegjik dhe tetraplegjik”, i  

ndryshuar. 

 Ligji nr. 8098, datë 28.03.1996 “Për statusin e 

të verbërit”, i ndryshuar. 

 Ligji nr. 7889, datë 14.12.1994 “Për statusin e 

invalidit të punës”, i ndryshuar. 
 

Këto akte kanë një mungesë harmonizimi në 

trajtimin e personave me aftësi të kufizuara, gjë 

që sjell vendosjen e disa grupeve në pozita të 

disfavorshme në lidhje me të tjerët që nuk janë 

pjesë e këtyre statusve, por janë janë deklaruar 

persona me aftësi të kufizuara, me vendim të 

Komisionit Shumëdisiplinor të Vlerësimit të  

                                                           
7 Ligji nr. 57/2019 “Për asistencën sociale në 

Republikën e Shqipërisë”, ka shfuqizuar ligjin nr. 
9355, datë 10.3.2005, “Për ndihmën dhe shërbimet 

 

Aftësisë së Kufizuar, sipas ligjit  nr. 57/2019 

“Për asistencën sociale në Republikën e 

Shqipërisë”7. Pas ndryshimeve në vitin 2012, që 

i   janë   bërë   Ligjit   nr.  8626,   datë   22.06.2000 

“Statuti i  invalidit paraplegjik dhe tetraplegjik” 

(i ndryshuar) dhe Ligjit nr. 8098, datë 28.03.1996 

“Për statusin e të verbërit” (i ndryshuar), 

personat e verbër dhe personat paraplegjikë 

/tetraplegjik dhe kujdestarët e tyre, nuk 

përfitojnë më transport qytetas/urban8 falas 

dhe transport interurban9/ndërqytetas me 50% 

të vlerës së biletës. Me ndryshimin që u është 

bërë këtyre ligjeve, këto kategori do të përfitojnë 

kompesim për shërbimin e transportit. Masa, 

kriteret dhe procedurat e këtij përfitimi 

përcaktohen me Vendim të Këshillit të 

Ministrave. Edhe pse këto ligje kanë ndryshuar 

që prej vitit 2012, këto akte nënligjore akoma  

nuk janë miratuar. 

Në zbatim të ligjit për përfshirjen dhe 

aksesueshmërinë, është miratuar Vendimi i 

Këshillit të Ministrave nr. 1074, datë 23.12.2015 

“Për përcaktimin e masave për mënjanimin e 

pengesave në komunikim dhe infrastrukturë në 

ofrimin e shërbimeve publike për personat me 

aftësi të kufizuara”. Ky vendim-kuadër 

përveçse përcakton masat për zbatimin, në bazë 

të të cilave mënjanohen pengesat mjedisore dhe 

infrastrukturore për të bërë të mundur  ndër të 

tjera, aksesin në  transport,  shërben edhe për 

unifikimin e rregullave ekzistuese me ato të reja. 

Kjo VKM, vendos detyrimin për ta bërë 

transportin  e  aksesueshëm  për të gjitha llojet e 

aftësisë së kufizuar dhe  vendos detyrime 

shumë   të   rëndësishme   për  institucionet  dhe  

shoqërore”, i ndryshuar, si dhe çdo akt tjetër që bie 
në kundërshtim me të. 
8 Terminologji e  përdorur  në këto ligje 
9  Terminologji e përdorur  në këto ligje 

ofruesit e shërbimit të transportit publik. VKM 

e shtrin veprimin e saj në të gjitha mjetet e  

transportit publik (Kreu 1, pika 4, paragrafi c) 

dhe përmban disa detyrime për ofruesit e 

transportit publik.  

Konkretisht, në bazë të pikës 8 të Kreut II, 

institucionet e shërbimit të transportit 

publik/privat përveç zbatimit të kërkesave për 

përshtatshmëri të parashikuara në Vendimin nr. 

1503, datë 19.11.2008, të Këshillit të Ministrave, 

“Për miratimin e rregullores për shfrytëzimin e 

hapësirave nga ana e personave me aftësi të 

kufizuar”,  duhet të garantojnë një sistem 

transporti për individët e verbër ose me dëmtim 

të shikimit, duke pëfshirë sistem të shpjegimit 

me audio për orientim në linjat e transportit dhe 

ndërthurjen e tyre. 

Në bazë të pikës 9, të Kreut II, shërbimet e 

transportit publik ofrojnë transport qytetas me 

mjete tërësisht të përshtatura minimumi çdo 1 

(një) orë në çdo vendqëndrim dhe shërbim 

transporti ndërqytetas me mjete të përshtatura 

për personat me vështirësi në lëvizje, minimumi 

një herë në ditë. Në bazë të paragrafit 7 po të 

Kreut II, ministria përgjegjëse për çështjet e 

rendit e të sigurisë pajis forcat e rendit me 

njohuri bazë për sinjalistikën me audio dhe 

forma të tjera të përshtatura për lëvizshmërinë e 

pavarur të njerëzve të verbër, njohjen e shkopit 

të bardhë, gjuhës braille dhe shenjave të tjera 

dalluese, si mjete identifikuese të individëve të 

verbër. 

Vendimi ligjit nr. 1074, datë 23.12.2015 

parashikon detyrimin e të gjithë subjekteve që 

ofrojneë shërbime për publikun të miratojnë një 

plan masash për zbatimin e kërkesave të këtij 

vendimi brenda 6 (gjashtë) muajve nga hyrja e 

tij në fuqi. Brenda 12 (dymbedhjetë) muajve nga 

data  e  miratimit  të  planit  të  masave,  subjektet  

 

duhet të fillojë punën për të realizuar procesin e 

përshtatshmërisë lidhur me objektet ekzistuese 

dhe shërbimet e ofruara. 

 

Në lidhje me kërkesat teknike për 

përshtatshmërinë duke përfshirë edhe 

përshtatshërinë e mjeteve të transportit publik, 

VKM nr. 1074/2015, i referohet dispozitave të 

VKM nr. 1503, datë 19.11.2008, të Këshillit të 

Ministrave, “Për miratimin e rregullores “Për 

shfrytëzimin e hapësirave nga ana e personave 

me aftësi të kufizuara”. E megjithate VKM nr. 

1503, datë 19.11.2008, është më tepër e fokusuar 

në kriteret e përshtatshmërisë së ndërtesave dhe 

hapësirave publike, përfshirë edhe stacioneve të 

mjeteve të transporteve si p.sh. ato hekurudhore 

apo aeroportuale dhe më pak në 

përshtshmërinë e mjeteve të transportit. 

 

 

Legjilsacioni  i posaçëm për transportin: 
 

Ligji nr. 8308, datë 18.03.1998 “Për transportet 

rrugore”, i ndryshuar, ka përcaktuar gjithashtu 

se transporti qytetas dhe rrethqytetas, janë 

kompetencë e pushtetit vendor. Ligji nuk  

parashikon asnjë dispozitë për eliminimin e 

pengesave në transportin publik për personat 

me aftësi të kufizuara, por duket se ky ligj bën 

vetëm një rregullim të përgjithshëm, pa 

ndërhyrë në kushtet specifike që duhet të 

plotësojnë mjetet e transportit të udhëtareve.  
 

Konkretisht, neni 85, i ligjit përcakton detyrimin 

për përkujdesje dhe transport me përparësi, 

kundrejt të gjitha lehtësive që jep ligji, për të 

gjitha subjektet që i përfitojnë këto lehtësi në 

transportin qytetës dhe jashtë qytetit, duke 

përcaktuar me shënim të veçantë edhe vendet e 

ndenjjes për ta. Udhëtarët që përfitojnë lehtësi 

me ligje të veçanta, duhet të paraqesin në 

udhëtim dokumentin që përcakton ligji për ta.  

Fondet për kompensimin e tarifës së transportit 

të kategorive të personave, që përfitojnë nga 

legjislacioni në fuqi për transportin qytetas, 

përballohet nga institucionet përgjegjëse, sipas 

ligjit. Masa, kriteret dhe procedurat për 

kompensimin e kësaj tarife përcaktohen me 

vendim të Këshillit të Ministrave. VKM në 

zbatim të këtij neni nuk rezulton të jetë 

miratuar, çka e bën të pazbatueshme këtë 

parashikim. 
 

Vendimi nr. 85, datë 08.02.2017, i Këshillit të 

Ministrave, “Për përcaktimin e rregullave për 

prodhimin shpërndarjen dhe pajisjen e 

udhëtarëve me bileta transporti rrugor”, 

parashikon: “Për udhëtarët, që përfitojnë lehtësi 

me ligje të veçanta, çmimi i biletave për 

transportin qytetas dhe rrethqytetas caktohet në 

përputhje me legjislacionin në fuqi për këtë 

qëllim, me vendim të këshillit të njësive të 

vetëqeverisjes vendore”. 
 

Udhëzim i Ministrit të Transportit dhe 

Infrastrukturës. nr. 3743, datë 10.07.2017, “Mbi 

modelet dhe standartet e biletave të transportit 

rrugor të udhëtarëve”, i cili ka për qëllim 

përmirësimin e ofrimit të shërbimeve te transportit 

publik dhe lehtësimit të procedurave për qytetarët, 

transparencën e përdorimit të këtyre shërbimeve, 

identifikimin e grupeve që përfitojnë lehtësira 

financiare në marrjen e shërbimeve publike në 

përputhje me kuadrin ligjor.  
 

Udhëzimi i Ministrit të Transportit dhe 

Infrastrukturës nr. 5627, datë 18.11.2016 “Pёr 

përcaktimin e kritereve, rregullave dhe 

dokumentacionit për lëshimin e licencave dhe 

certifikatave për ushtrimin e veprimtarisë në 

transportin rrugor të udhëtarëve brenda 

vendit”. 

 
Bazuar në legjislacionin dhe aktet nënligjore në 

fuqi që rregullojnë fushën e transportit, 

transporti rrugor i udhëtarëve brenda vendit në 

formën e shërbimit të linjave të rregullta, ndahet 

në, transport qytetas, rrethqytetas dhe 

ndërqytetas. Transporti qytetas dhe ai 

rrethqytetas hyjnë në kompetencat e pushtetit 

vendor, ndërsa transporti ndërqytetas 

rregullohet nga ministri përgjegjës për 

veprimtarinë e transportit. Kjo ndarje e 

kompetencave sipas llojeve të transportit, 

ngarkon  me përgjegjësi në mënyrë të vecantë 

pushtetin qëndror për rregullimin dhe 

plotësimin e kuadrit  rregullator dhe 

standarteve të aksesueshmërisë së transportit në 

përgjithësi por njëkohësisht dhe atë vendor i cili 

është përgjegjës për zbatimin dhe monitorimin 

e këtyre standarteve për  llojin e transportit që 

hyn në kompetencat e pushtetit vendor. 

 

Plani Kombëtar i Veprimit  Për Personat me 

Aftësi të Kufizuara 2016-2020,  në analizën që i 

ka bërë situatës ka konstatuar se, në praktikë, 

pothuaj asnjë mjet transporti publik nuk është i 

aksesueshëm për personat me aftësi të 

kufizuara. Në Planin e Veprimit është 

identifikuar nevoja për një transport të  

aksesueshëm, duke përcaktuar si një nga 

objektivat e këtij Plan Veprimi: 

“Aksesueshmëria e transportit publik për të 

gjithë”. 

Përfshirja dhe integrimi i personave me aftësi të 

kufizuara në shoqërinë shqiptare është i lidhur 

drejtpërsëdrejti me parandalimin e 

diskriminimit, eliminimin e pengesave në 

shërbimet publike dhe realizimin e të drejtave të 

tyre.  

QËLLIMI  
 

 

Komisioneri për Mbrojtjen nga Diskriminimi, në 

funksion të veprimtarisë së tij për promovimin e 

një shoqërie me mundësi dhe shance të barabarta 

dhe duke luftuar çdo veprim apo mos veprim që 

sjell diskriminim, si dhe në përmushje të 

angazhimit të posaçëm të kërkuar nga Kuvendi i 

Shqipërisë në Rezolutën për monitorimin e 

aksesueshmërisë të transporitit publik për 

personat me aftësi të kufizuara, synon të 

ndërmarrë të gjitha nismat e nevojshme në 

mbështetje të tyre, për t’i garantuar të drejtën për 

barazi përpara ligjit, mbrojtje të barabartë nga ligji 

dhe mbrojtje efektive nga diskriminimi dhe çdo 

formë sjellje që nxit diskriminimin. 

 

Qëllimi i këtij studimi është paraqitja e situatës së 

njësive të vetëqeverisjes vendore (Bashkive) në 

lidhje me respektimin e Ligji nr. 93/2014 “Për 

Përfshirjen dhe Aksesueshmërinë e Personave me 

Aftësi të Kufizuara” në kombinim me Ligji nr. 

139/2015 “Për vetëqeverisjen vendore”, duke 

konstatuar, por dhe duke propozuar e 

rekomanduar zgjidhje për rregullimin e situatës. 

 

Personat me aftësi të kufizuara kanë të drejta të 

barabarta me të tjerët për të jetuar, për t’u 

përfshirë dhe për të marrë pjesë në mënyrë të 

plotë në komunitet. Jetesa e pavarur, u siguron 

personave me aftësi të kufizuara zgjedhje, 

kontroll dhe liri të njëjta me të tjerët. Një nga 

aspektet që siguron jetesën e pavarur për personat 

me aftësi të kufizuara është transporti. 

 

Lëvizja e personave me aftësi të kufizuara në botë 

ka theksuar gjithmonë që asnjë nga të drejtat e 

këtij komuniteti nuk mund të realizohet pa 

garantuar një mjedis, transport apo komunikim të 

 

 

 

 
 

përshtatur për ta. Aksesueshmëria është e vetmja 

mënyrë praktike për zbatimin e të drejtave të tjera.  

 

Legjislacioni ekzistues parashikon ofrimin e 

transportit me lehtësira për personat me aftësi të 

kufizuara në zonat urbane dhe rurale dhe vende 

të posaçme për ta. Respektimi nga shoqëritë e 

transportit i standardeve të aksesueshmërisë në 

shërbim është përgjegjësi e organeve të qeverisjes 

vendore, të cilat edhe kanë përzgjedhur fituesit e 

kontratave të transportit. 

Referuar sa më sipër, KMD ka përgatitur 

pyetesorin i cili ka si obiektiv të monitorojë 

aksesueshmërinë e përfshirjes së personave me 

aftësi të kufizuara në shoqërinë shqiptare, 

parandalimin e diskriminimit dhe eliminimin e 

pengesave në shërbimet publike dhe realizimin e 

të drejtave të tyre. 

 

 

 

 

 

METODOLOGJIA  
 

Metodologjia e këtij raporti u hartua nga 

Institucioni i Komisionerit për Mbrojtjen nga 

Diskriminimi. Për të përmbushur qëllimin e këtij 

monitorimi u hartua një pyetësor për përgatitjen e 

raportit të monitorimit të aksesueshmërisë së 

personave me aftësi të kufizuara.  

 

Pyetësori u dërgua në 61 Bashkitë e vendit, nga të 

cilat u përgjigjën vetëm 58 Bashki. Bashkitë Dibër 

dhe Rrogozhinë nuk i janë përgjigjur KMD me 

informacion.  

Bashkitë të cilat nuk kanë dërguar informacion, 

KMD ka operuar me vendim dënim me gjobë, në 

bazë të ligjit nr. 10 221 datë 04.02.2010 “Për 

mbrojtjen nga diskriminimi”, neni 32 dhe 33, të 

gjitha institucionet publike janë të detyruara të 

mbështesin komisionerin në përmbushjen e 

detyrave të tij, veçanërisht duke dhënë 

informacionin.  

 

 

 

INSTRUMENTI 

Për të mbledhur të dhënat nga Bashkitë në interes 

të objektivave të vlerësimit u hartua pyetësori për 

përgatitjen e raportit të monitorimit të 

aksesueshmërisë së personave me aftësi të 

kufizuara në transportin urban.  

Ky pyetësor u dërguan edhe në formë elektronike 

në institucionet përgjegjëse ku përveç plotësimit 

të pyetësorit u kërkua të bashkëngjitej çdo 

document tjetër që Pushteti Vendor i sheh me 

interes për t’u përmendur në raport. 

Për të kuptuar më mire kushtete dhe standartete, 

si dhe funksionimin e monitorimit të Bashkite për 

ofrimin e këtij shërbimi për qytetetarër me aftësi 

të kufizuara e kemi ndarë këtë pyetësor ne tre 

seksione, sipas modelit në Anex1(bashkëlidhur): 

 Linjat e transportit urban të Bashkisë 

 Kushtet teknike për transportin e Personave 

me Aftësi të Kufizuar. 

 Afishimi i rregullores së udhëtimit në 

stacione  

 

 

KUFIZIME TË METODOLOGJISË 

 
Metodologjia e ndjekur në këtë monitorim 

paraqet kufizime edhe pse janë hartuar politika 

adekuate që adresojnë çështje për të drejtat e 

personave me aftësi të kufizuara, ende ka sfida në 

progresin e mirëfilltë. Në disa raste përgjigjet nga 

institucionet përgjrgjëse ishin të pamjaftueshme 

ose nuk i korrespondonin pyetjeve konkrete, si 

dhe nuk kishte mekanizëm raportimi me tregues 

të standardizuar. Gjithashtu, jo në të gjitha 

pyetejet u ofruan informacion konkret dhe të 

qartë nga një pjesë e Pushtetit Vendor.  

 

 

 

MBLEDHJA DHE ANALIZA E TË 

DHËNAVE 
 

Të dhënat e ofruara nga të gjitha institucionet 

përgjegjëse, u përpunuan sipas metodave cilësore 

të përpunimit, duke grupuar të dhënat për çdo 

aktivitet pyetje, duke vënë në dukje progresin e 

arritur, sikurse u raportua nga çdo institucion. 

Burim kryesor informacioni ishte Pushteti Lokal. 

Hedhja e të dhënave u realizua paralelisht me 

procesin e mbledhjes së të dhënave, po theksojmë 

se bashkëpunimi me Bashkitë ishte jo në kohë dhe 

me informacioni sipërfaqësor që nuk i përgjigjej 

pyetjeve konkrete të pyetesorit.  

Linjat e transportit urban të Bashkisë 

 

Transporti urban 
 

Nga linjat e transportit urban që funksionojnë në 

territorin e Bashkive që kanë dërguar informacion 

vërehet një numër i konsiderueshëm që nuk e 

ofrojnë si shërbim, si dhe disa prej tyre nuk janë 

përgjigjur pyetjeve konkretisht.  

 

Bashkitë që e ofrojnë transport urban në teritorin 

e tyre janë 40, Belsh, Berat, Cërrik, Delvinë, 

Divjake, Dropull, Durrës, Elbasan, Fier, 

Gjirokastër, Gramsh, Himarë, Kamëz, Kavajë, 

Kelcyre, Klos, Konispol, Korçë, Krujë, Lezhë, 

Libohove, Lushnje, Malësi e Madhe, Mat, 

Memaliaj, Mirditë, Patos, Peqin, Pogradec, 

Poliçan, Prrenjas, Pustec, Roskovec, Sarandë, 

Selenicë, Shijak, Shkodër, Tiranë, Vlorë dhe Vorë, 

si dhe Bashkitë Dibër dhe Rrogozhinë nuk i janë 

përgjigjur KMD me informacion. 
 

Në të gjitha Qytetet ky shërbim ofrohet nga 

kompani private, vetëm në Bashkinë Dropull ky 

shërbim ofrohet nga ndërmarrje publike e 

Bashkisë në përputhje me VKM nr. 1074 

dt.23.12.2015 “Për përcaktimin e masave për 

mënjanimin e pengesave në komunikim dhe 

infrastrukturë në ofrimin e shërbimeve publike 

për personat me aftësi të kufizuara”.  
 

 
Figura 1. Ndarja e Bashkive që ofrojnë transport urban 

 

 

 

 

 
 

Trajnimi i stafeve 
 

Vetëm 12 Bashki deklarojnë se stafi i tyre është i 

trajnuar për të ofruar shërbime për personat me 

aftësi të kufizuara, por përgjigjet e tyre janë 

evasive duke u përmbledhur me frazën “Stafi 

kryen trajnime herë pas here”, pa specifikuar sa 

herë dhe ku janë trajnuar këto nepunës.   

 

Në 24 Qytete stafi i transportit urban është i pa 

trajnuar, por Bashkitë deklarojnë që stafi është në 

dijeni të shërbimeve që duhet ti ofrohet këtyre 

personave. Janë dhe 3 Bashki që nuk kanë dhënë 

informacion duke theksuar se shërbimi ofrohet 

nga kompani private. 

 

Në Qytetin e Durrësit, Bashkia ka marrë masa që 

në konkurset e transportit që po zhvillon këtë vit, 

t’i kërkojë operatorëve të transportit të 

depozitojnë të gjitha trajnimet e kryera për stafin. 

 

 

Konsumatorë me librezë invaliditeti 
 

Lidhur me transportin urban 40 Bashki deklarojnë 

se ka konsumatorë me librezë invaliditeti që 

përdorin transportin urban, por këto institucione 

nuk kanë të dhëna statistikore për ata. Ndësa 

Bashkitë e tjera deklarojnë që nuk kanë 

informacion me arsyetimin se shërbimi ofrohet 

nga operatorë privat. 

Bashkitë që nuk e ofrojnë transportin urban në 

teritorin e tyre, sipa deklarimit të tyre, janë: 

Bulqizë, Devoll, Has, Finiq, Fushë – Arrëz, 

Kolonjë, Kuçovë, Kukës, Kurbin, Librazhd, Maliq, 

Mallakaster, Përmet, Pukë, Skrapar, Tepelenë, 

Tropojë, Ura Vajgurore dhe Vau i Dejës. 

 

66%

31%

3%

Bashkitë që ofrojnë trasport urban 
në territorin e tyre

Bashkitë që kanë
transport urban
Bashkitë që nuk kanë
transport urban
Bashkitë që nuk janë
përgjigjur

Bileta për personat me aftësi të kufizuara 
 

Në 40 Bashki të vendit që ofrojnë transport urban, 

nga përgjigjet e dërguara nga to në 20 Qytete 

personat me aftësi të kufizuara nuk paguajnë 

biletë, kurse në Qytetet si Belsh, Klos, Lezhë, Patos 

dhe Roskovec paguhet 50% e vlerës së biletës.  

Në 10 Bashki, Delvinë, Fier, Gramsh, Himarë, 

Kelcyre, Libohove, Malësi e Madhe, Memaliaj, 

Prrenjas, Pustec dhe Selenicë paguhet e plotë 

vlera e biletës nga personat me aftësi të kufizuara 

dhe në Bashkitë e tjera nuk kanë informacion.  

 

 Figura 2. Bileta për personat me aftësi të kufizuar sipas 

Bashkive 

 

Legjislacioni ekzistues parashikon ofrimin e 

transportit me lehtësira për personat me aftësi të 

kufizuara në zonat urbane dhe rurale, me kosto 

më të ulëta për biletën, si dhe vende të posaçme 

për ta10. Megjithatë, disa ofrues të transportit 

refuzojnë të ofrojnë një ulje çmimi të tillë, sepse ata 

nuk rimbursohen nga Ministria e Financave apo nga 

qeverisja vendore. Sigurisht, të pasurit vetëm një 

ligj nuk është e mjaftueshme, por është një 

parakusht themelor për një qasje të harmonizuar 

dhe efikase për të arritur aksesin. 

 

                                                           
10 Ligji për transportin rrugor, neni 85 

 

 

Monitorimi i linjave të transportit urban 

për sjellje apo veprime diskriminues 
 

Në monitorimin e linjave të transportit urban për 

sjellje apo veprime diskriminues, 23 Bashki 

deklarojnë se kryejnë monitorim të këtyre linjave, 

në disa raste nuk kanë nëpunës të autorizuar duke 

shprehur dhe moskompetencë për marrjen e 

masave disiplinore në raste konstatimi apo 

informimi për sjellje apo veprimi diskriminues.  
 

 
Figura 3. Të dhëna për monitorimin e linjave të transportit 

urban 
 

Bashkia e Tiranës ka një strukturë që kryen 

monitorimin e ofrimit të shërbimit të transportit 

qytetës, e cila është Agjensia për Mbrojtjen e 

Konsumatiorit dhe deri tani nuk ka konstatur 

konkretisht veprime diskriminuese, por ka patur 

raste të referuara, të cilat i janë përcjelë operatorit, 

pasi kontarta e peronelit të autobuzëve bëhet nga 

vetë operatori. Disa Bashki të tjera deklarojnë se 

për sjellje diskriminuese bashkia merr masat 

përkatëse administrative për operatorët që kanë 

kryer veprime të tilla, por pa i specifikuar rastet 

apo masat e marra.  
 

Ndërsa Bashkia Shkodër është informuar me 

ankesa nga qytetearët për veprim diskriminues 

nga njeri operator dhe ankesa në këtë rast është 

drejtuar pranë Zyrës së KMD dhe problemet janë 

drejt zgjidhjes. 

0 10 20

Bashkitë që nuk kanë
informacion (10%)

Paguajnë 50% të vlerës së
biletës (13%)

Paguajnë biletë (26%)

Nuk paguajnë biletë (51%)

Bileta për personat me aftësi të 
kufizuara

57%
35%

8%

Monitorimi i linjave në transportin 
urban 

Bashkitë që i monitorojnë

Bashkitë që nuk i
monitorojnë

Bashkitë që nuk kanë dhënë
informacion

Kontrollet dhe masa disiplinore për 

shkelje ligjore 
 

Në disa Bashki kontrollet janë periodike dhe në 

disa të tjera mungon fare kontrolli.  Deri tani nuk 

ka një strukturë të unifikuar për kontrollet dhe në 

disa Bashki kryhen nga Policia Bashkiake, ose 

nëpunës të tjerë të Bashkisë që kryhen kryesisht 

në rastet e ankesave ose problemeve të hasura në 

këtë shërbim, si dhe ka Bashki që deklarojnë se 

kryejnë kontrolle cdo muaj dhe të tjera që 

deklarojnë kontrolle çdo ditë, por nga të gjithë 

nuk është konstatuar shkelje për të marrë masa 

disiplinore.  
 

Në disa Bashki janë konstatuar shkelje të 

karakterit administrativ dhe janë marrë masa të 

ndryshme me karakter këshillues, si dhe në rastet 

e ndonjë shkelje apo ankese nga qytetarët, Bashkia 

i ka zgjidhur në bashkëpunim me operatorin që 

ofron shërbimin, duke mos arritur deri në masa 

disiplinore. 

 

 
 

Vendime të Këshillit Bashkiak apo 

Urdhëra/Udhëzime të Kryetarit të 

Bashkisë 
 

Vendime të Këshillit Bashkiak apo 

Urdhëra/Udhëzime të Kryetarit të Bashkisë në 

shumicën e Bashkive nuk ka, por ka Akt-marrëveshje 

të Bashkive me kompanitë private që ofrojnë shërbimin 

dhe që sipas përgjigjeve të dhëna nga pyetësori duhet 

të zbatojnë të gjitha kushtet që parashikohen në 

kontratë, si dhe duhet të zbatojnë ligjet ekzistuese në 

Republikën e Shqipërisë lidhur me aksesueshmërinë 

dhe përshtatshmërinë. 

 

 

 

 

 

 

 
 

Në Bashkinë Tiranë, secili urdhër për kushtet e 

posacme të linjave të transportit qytetës parashikon 

kushte teknike, që mjetet të jenë të pajisura me 

platformë të sheshtë. Vetëm tre nga 16 linja të 

licensuara, nuk kanë platformë të sheshtë, pasi 

infrastrukutra nuk lejon lëvizjen e mjeteve me 

platformë të shështë në ato itinerare.  

 

Në Bashkinë Vlorë për çdo kategori invaliditeti ka ligje 

përkatëse, në kontratën e lidhur midis bashkisë dhe 

operatorit privat që ofron këtë shërbim, theksohet se 

operatoti do të zbatojë të gjitha ligjet për transportin e 

invalidëve, duke udhëtuar falas.  

 

Bashkisë Lezhë ka Vendim të Këshillit Bashkiak "Për 

miratimin e cmimit të biletave në transport, si dhe 

lehtësira për invalidet e punës", si dhe Bashkia Shkodër 

ka disa Vendime të Këshillit Bashkiak, si dhe Bashkia 

Pustec ka Vendim të Këshillit Bashkiak “Për udhëtimin 

e invalidëve me mejetet e komunikacionit shtetëror 

dhe privat. 

 

Bashkitë e tjera që ofrojnë transportin urban shprehen 

se nuk kanë Vendime të Këshillit Bashkiak apo 

Urdhëra/Udhëzime të Kryetarit të Bashkisë që lidhen 

me transportin urban për personat me aftësi të 

kufizuar duke qenë se të gjithë operatorët janë të 

detyruar të zbatojnë kontratën/akt marrëveshjen që 

kanë nënshkruar me Bashkinë. 

“Të qenit i ndihmuar për të  

udhëtuar  

dhe të jesh në gjendje  

të udhëtosh  

në mënyrë të pavarur  

janë dy gjëra krejtësisht  

të ndryshme”. 

Kushtet teknike për transportin e 

Personave me Aftësi të Kufizuara. 
 

Personat me aftesi të kufizuara që 

përdorin mjetet e transportit publik 
 

Shumë nga Bashkitë nuk kanë statistika për sa i 

përket personave me aftësi të kufizuara që 

përdorin mjetet e transportit publik. Në disa 

qytetet personat me aftësi të kufizuara kanë 

akses në lëvizjen e tyre nëpërmjet transportin 

urban dhe në disa raste paguajnë edhe biletë. 

Ndërkohë ka dhe qytete të tjera që deklarojnë që 

kanë persona me aftësi të kufizuara, por Bashkia 

nuk i mundëson transport urban për lëvizjen e 

tyre duke përfshirë edhe levizjen e tyre për në 

Qendrat Shëndetësore.  

 

Në kë rast theksojmë se përvec marrjes së 

shërbimit shëndetësor, ky mjedis i papërshtatur 

pengon punësimin, pjesëmarrjen në aktivitete 

sportive, sociale e kulturore dhe mundësinë për 

të gëzuar një jetë familjare si gjithë të tjerët. 

 

 

Vendqëndrim (strehë) në stacione 
 

 
Figura 4. Të dhëna për vendqëndrim (strehë) në stacione 

sipas Bashkive 

                                                           
11 VKM nr. 1074, datë 23.12.2015 “Për përcaktimin e 

masave për mënjanimin e pengesave në komunikim dhe 

 

Nga 40 Bashkit që kanë transport urban, 17 kanë 

vendqëndrim (strehë) në stacione për personat 

me aftesi të kufizuara, por jo në të gjitha linjat. Në 

17 qytete nuk ofrohen një vendqëndrim (strehë) 

në stacionet për personat me aftësi të kufizuara. 

6 Bashki nuk kanë dhënë informacion dhe 19 

Bashki nuk e ofrojnë fare si shërbim transportin 

urban ndaj nuk kanë vendqëndrim (strehë).  

 

 

Itineraret e linjave të transpotit urban 
 

Janë 13 Bashki që deklaojnë se zbatohet 

transporti i përshtatur për personat me aftësi të 

kufizuar, por vetëm Bashkia Sarandë përmend 

specifikisht se transporti i përshtatur kryhet çdo 

një orë sipas Liçencës me operatorët.  

 

Bashkia Tiranë i përgjigjet pyetësorit që nuk e 

lidh zbatueshmërinë e orarit të përshtatatur cdo 

një orë për personat me aftësi të kufizuara  me 

mënyrën se si funksionon transportit. Ndërkohë 

sipas VKM, “Shërbimet e transportit publik 

ofrojnë transport qytetas me mjete tërësisht të 

përshtatura minimumi11  çdo  1  (një)  orë me  

mjete  të  përshtatura  për personat me vështirësi 

në lëvizje, minimumi një herë në ditë”.  

 

Në qytetin e Durrësit secila linjë qytetase ka të 

përcaktuar me Vendim të Këshillit Bashkiak 

itinerarin, stacionet dhe oraret të cilat zbatohen 

për të gjithë kategoritë e udhëtarëve. 

Bashkia Gjirokastër thotë se transporti i 

përshtatshëm është vetëm në një linjë kurse 

Bashkia Prrenjas dhe Fier thotë se ka transport 

çdo 30 minuta. Bashkia Libohovë, Rroskovec dhe 

Selenicë deklarojnë se personat me aftësi të 

kufizuar lëvizin me pjesën tjetër të qytetarëve.  

infrastrukturë në ofrimin e shërbimeve publike për personat 

me aftësi të kufizuara” 

42%

43%

15%

Vendqëndrim në stacione

Qytete që kanë
vendqëndrim

Qytete që nuk
kanë vendqëndrim

Qytete që kanë
dhënë informacion

Gjithashtu, ka dhe Bashki që përgjigjen duke 

thënë se nuk kanë informacion pasi transporti 

urban menaxhohet nga kompani private. 
 

 
Figura 5. Të dhëna për transportin e përshtatur çdo një 

orë për persona me aftësi të kufizuara 

 

 

Stacione të përshtatura për personat me 

aftësi të kufizuara 
 

Nga 40 Bashki që ofrojnë transport urban, në 10 

qytete stacionet janë të përshtatura për personat 

me aftësi të kufizuara ndërsa në Belsh, Berat, 

Cërrik, Durrës dhe Vorë deklarojnë se do të 

planifikohet përshtyatshmëria e stacioneve në të 

ardhmen.  

 

 
Figura 6. Të dhëna për stacione të aksesueshme për 

persona me AK 

 

 

 

 

Në 19 qytete nuk ka stacione të përshtatura, duke 

deklaruar madje se “stacionet janë të njëjta për të 

gjithë, nuk disponojmë stacione të vecanta për 

personat me aftësi të kufizuar”, si dhe pjesa tjetër 

e Pushtetiti Vendor nuk ka informacion.  
 

 

 

Përdorimi i rampës në mjetet e 

transportit publik 
 

Në 18 Qytete, Bashkitë deklarojnë se rampa nuk 

përdoret fare dhe 15 Bashki thonë se ofrohet 

shërbimi i rampës në disa nga linjat, por po 

punohet për ofrimin në të gjitha linjat. Kurse 7 

Bashki nuk kanë dhënë informacion. 
 

 
Figura 7. Të dhëna për përdorimin e rampës në 

transportin publik 
 

Bashkia Fier pohon se vetem në një linjë ofrohet 

momentalisht, por edhe në linjat e tjera personat 

me aftësi ndryshe ndihmohen nga stafi i trajnuar 

për ti ndihmuar të marrin shërbimin.  
 

Bashkia Divjake pohon se i ka rampat në dy linja 

urbane, por nuk ka lëvizje të personave 

përdorues të karrigeve me rrota. Ndërsa Bashkia 

Korçë pohon se edhe pse rampat ekzistojnë ato 

nuk përdoren në asnjë linjë.  

15%

Itineraret e linjave të transpotit 
urban

Qytetet që kanë transport të
përshtatur cdo një orë

Hapësirat për qëndrimin e karriges me 

rrota  
 

Nga 40 Bashki që ofrojnë shërbimin e transportit 

urban, me kompani private, janë 18 Bashki që 

deklarojnë se e kanë hapësirën e vendqëndrimit 

që të lejoi qëndrimin e përdorusve të karrikeve 

me rrota pa penguar kalimin, 13 nuk e kanë 

hapsirën e nevojshme dhe 3 Bashki po punojnë 

për të përshtatur infrastrukturën për hapësirën 

me gjerësi që të lejojë qëndrimin e karriges me 

rrota pa penguar kalimin, si dhe janë 6 Bashki që 

nuk janë përgjigjur. 

 

Figura 8. Të dhënat për hapësirat për qëndrimin e karriges 

me rrota 

 

Këtu ka dy fakte, në disa Bashki mungon fare 

eksperienca dhe ekspertiza teknike, por në 

Bashkitë e mëdha si, Tirana, Vlora dhe Korça 

ekziston njohja e standarteve dhe dëshira për t’i 

zbatuar ato.  

 

 

 

 

 

 
 

Ganxhat mbajtëse për karriket me rrota  
  

Në Bashkinë Durrës, ganxhat mbajtëse për 

përdoruesit e karrikeve me rrota janë në linjat 

qytetase dhe përdoren sa herë që janë të 

nevojshme. Bashkia Korçë, Berat dhe Tiranë 

pohojnë se ka në të gjitha linjat ndësa në 

Bashkinë Vorë, Gjirokastër dhe Lezhë vetëm në 

disa linja tek të tjerat jo. Bashkia Divjakë 

deklaron se në autobuz është i përcaktuar vendi 

për vendosjen e karrikes me rrota dhe ganxhat 

mbajtëse, por nuk ka persona që lëvizin në linjat 

e transportit urban.  
 

Në 9 Bashki ka ganxha ose rripa mbrojtës, në  nuk 

i përdorin ganxhat,  në 4 qytete po punohet pasi 

janë vetëm në disa linja dhe 7 nuk janë përgjigjur 

pasi nuk e kishin informacionin. 

 

 
Figura 9. Të dhënat për ganxhat mbajtëse për karriket me 

rrota brenda transportit urban 

Respektimi i distancas 5 cm ndërmjet 

sipërfaqes së trotuarit dhe automjetit të 

transportit urban  
 

20 Bashki respektojnë distancën 5 cm ndërmjet 

sipërfaqes së trotuarit dhe automjetit të 

transportit publik, në 8 qytete nuk e respektojnë 

dhe në 4 Bashki po punohet për përmirësimin e 

situatës së infrastrukturës, si dhe janë 8 Bashki që 

nuk kanë dhënë informacion. 

 
 

 
Figura 10. Të dhënat për distancën mes sipërfaqes së 

trotuarit dhe automjetit 

 

Në Bashkinë Tiranë, në të gjitha rrugët e reja që 

projektohen dhe ato që janë në fazë zbatimi 

respektohen standardet për përsonat me aftësi të 

kufizuara, si dhe për rrugët ekzistuese do të 

merren masa për përshtatjen e tyre. Bashkia e 

Libohovës me rikonstruksionin e bërë në qendër 

të qytetit ka eleminuar distancat dhe lartësinë e 

trotuareve.  

 

 

 

 

 

 
 

Vendet të posaçme në autobuz për 

personat me aftësi të kufizuara 
 

Bashkitë Korçë, Vorë dhe Patos që pohojnë se ka 

vende të posaçme në autobuz për personat me 

aftësi të kufizuara edhe pse jo sipas ligjit pasi 

kanë vetëm një apo dy vende ndërkohë që ligji e 

përcakton me tre vende.  

Ndërkohë në qytetein e Durrësi dhe Beratit ka 

vende të posaçme në autobuz për personat me 

aftësi të kufizuara sipas ligjit. 

 

12 Bashki pohojnë se ka vende të posaçme per 

njerëzit me aftësi të kufizuara, në 14 qytete mjetet 

që e ofrojnë këtë shërbim nuk janë të 

përshtatshme, në 5 qytete nuk e mundësojnë si 

vend në të gjitha linjat dhe 9 Bashki nuk e kanë 

këtë informacion.  

 

 
Figura 11. Të dhënat për vendet të posaçme në autobuz 

për personat me aftësi të kufizuara 

Afishimi i rregullores së udhëtimit 

në stacione 
 

Tabelat dhe pajisjet sinjalizuese 
 

Tabelat dhe pajisjet sinjalizuese të shërbimeve 

publike duhet të jenë të instaluara në pozicion të 

tillë që të shihen dhe të lexohen lehtësisht. 
 

 
Figura 12. Të dhënat për tabelat dhe pajisjet sinjalizuese të 

shërbimeve publike nga Bashkitë 

 

16 Bashki kanë tabela dhe pajisje sinjalizuese të 

instaluara në stacione për udhëtarët me aftësi të 

kufizuara, 12 Bashki nuk i kanë, në 6 janë 

pjesërisht të instaluara dhe po punohet për 

instalimin e tyre, si dhe janë 6 Bashki që nuk kanë 

dhënë informacion. 

 

 

 

Semafor me sinjalistikë zanore 
 

Semaforin e përshtatur me sinjalizim zanor ka 

vetëm Tirana në 11 semaforë që aktualisht kanë 

sinjalistikë zanore funksionale dhe në qytete e 

tjera nuk e kanë semaforin e përshtatur me 

sinjalizim zanor dhe 8 Bashki nuk kanë dhënë 

informacion mbi situatën në qytetin e tyre. 

Gjithashtu në shumë qytete kanë një numër të 

kufizuar semaforësh ose nuk kanë fare semafor. 

 

 
 

 

 

 

Shenjat dalluese të stacioneve 
 

Nga 40 Bashki që ofrojnë transport urban në 13 

Bashki ka ngjyra dhe/ose shenja dalluese në 

stacione për udhëtarët me aftësi të kufizuara, në 

20 Bashki nuk ka dhe janë 6 Bashki që nuk kanë 

dhënë informacion. 
 

 
Figura 13. Të dhënat për shenjat dalluese në stacione për 

personat me aftësi të kufizuara 

 
 

Informacion në gjuhë të thjeshtëzuar  
 

Qytete e mëdha nuk e kanë informacionin në 

stacionet e reja në gjuhë të thjeshtëzuar për 

përdorimin nga persona me aftësi të kufizuara 

intelektuale. Kjo justifikohet me faktin se 

gjithmonë personat me aftësi të kufizuar janë të 

shoqëruar nga familjarët dhe se i ofrohet ndihmë 

nga stafi i Urbanit. 
 

Bashkitë Cërrik, Kamëz, Peqin dhe Vorë 

deklarojnë se po punohet në lidhe me këtë. 29 

Bashki deklarojnë që nuk kanë informacion në 

gjuhë të thjeshtëzuar për personat me aftësi të 

kufizuara intelektuale dhe 7 Bashki nuk kanë 

dhënë informacion.  

Sinjalistika në stacione 
 

Sinalistika në stacione për personat me aftësi të 

kufizuara duhet të vendoset në mënyrë të 

dukshme që të shihen lehtësisht tabelat me 

udhëzime për orientim, në 7 qytete ajo është e 

plotë, në 19 nuk ka sinjalistikë, në 8 është e 

pjesshme dhe po punohet, si dhe 6 Bashki që nuk 

kanë dhënë informacion mbi situatën aktuale në 

qytetet e tyre.  

 

 
Figura 14. Të dhënat për sinalistikën në stacione për 

personat me aftësi të kufizuara 
 
Nga Bashkia Durrës po merren masa për 

studimin e një projekti të sinjalistikës rrugore. Në 

të gjitha rrugët e reja që projektohen nga Bashkia 

Tiranë, si dhe ato që janë në fazë zbatimi, 

respektohen standardet dhe për rrugët 

egzistuese janë duke marrë masa për përshtatjen 

e tyre. Në Bashkinë Vlorë të gjitha investimet e 

reja në qytet po bëhen me sinjalistika në stacion. 

 
 
 
 
 
 
 
 

                                                           
12   Vendimi nr. 1074, datë 23.12.2015 

 
 
 

 

Informacion audio (zanor) për personat 

e verbër në stacione 
 

Në 40 Bashki që ofrojnë transport urban në 

qytetin e tyre duhet ti garantojnë proces 

komunikimi dhe informimi për individët me 

vështirësi shikimi ose plotësisht të verbër, në 

formatin audio (zanor) në stacione12, kjo pothuajse 

nuk dodh në transportin urban.  

 

Në 29 qytete nuk ka në stacione, në qytetin e 

Dropullit, Pogradecit dhe Tiranës ofrohet 

pjesërisht në disa stacione, si dhe janë 8 Bashki që 

nuk kanë dhënë informacion për sistemin audio 

në qytetet e tyre. 

 

 
Figura 15. Të dhënat për informacionin audio 

(zanor) për personat e verbër në stacione 

KONKLUZIONE 
 

 

Monitorimi tregoi se personat me aftësi të 

kufizuara vazhdojnë të përballen me transport të 

papërshtatur, e për rrjedhojë të mos kenë akses të 

plotë e pa barriera në shërbimet transportit urban 

në komunitetet ku ata banojnë. 
 

Shërbimi i transportit publik, është shumë i 

rëndësishëm për personat me aftësi të kufizuar, 

pasi i’u mundëson atyre jetesë të pavaruar, por 

aktualisht në të gjithë territorin e Shqipërisë 

vetëm në 40 qytete ofrohet ky shërbim. 

Ndërkohë, mbeten qytetet e tjera që Bashkia nuk 

i mundëson transport për lëvizjen e tyre duke 

përfshirë edhe levizjen e tyre jetësore për në 

Qendrat Shëndetësore. 
 

Mungesa e instrumentave të monitorimit është 

një nga fenomenet që vërehet në çështjet e 

aftësisë së kufizuar. Shërbimi urban qytetas është 

një shërbim publik, i cili menaxhohet nga njësitë 

e qeverisjes vendore dhe detyrimi për të 

monitoruar dhe kontrolluar zbatimin e 

parashikimeve të akteve dhe përcaktimeve në 

kontratat e shërbimeve është detyrim i Bashkive, 

të cilat kanë gjithashtu tagrin për të licencuar 

operatoret e shërbimit urban13  dhe për të marrë 

masa ndaj tyre në rast mospërmbushje të 

detyrimeve ligjore dhe atyre kontraktore. Në një 

numër shumë të vogël të Bashkive monitorimet 

janë periodike dhe në të pjesën më të madhe 

mungojnë fare. Duke mos patur një strukturë të 

unifikuar për monitorime periodike në linjat e 

transporiti urban nga Bashkitë në strukturat e 

tyre është e pamundur të konsatohen ankesa apo 

problematika të hasura në këtë shërbim dhe më 

pas për marrjen e masave për mos përsëritje.  

Barazia dhe mosdiskriminimi i personave me 

aftësi të kufizuara, duhet kuptuar jo vetëm midis 

personave me aftësi të kufizuar dhe personave të 

tjerë, por edhe midis llojeve të ndryshme të 

aftësisë së kufizuar. Referuar akteve ligjore dhe 

nënligjore konstatohet se, ka një diferencë në 

trajtim të personave me aftësi të kufizuara që 

gëzojnë statusin e personit të verbër, 

paraplegjikë/tetraplegjikë dhe invalid pune dhe 

individëve që nuk janë pjesë e këtyre statusve, 

por janë deklaruar persona me aftësi të 

kufizuara, me vendim të Komisionit 

Shumëdisiplinor të Vlerësimit të Aftësisë së 

Kufizuar, sipas ligjit nr. 57/2019 “Për asistencën 

sociale në Republikën e Shqipërisë” . Kjo 

diferencë në trajtim vjen për shkak të llojit të 

aftësisë së kufizuar dhe ata nuk gëzojnë të njëjtat 

lehtësira në transport, që legjislacioni në fuqi 

garanton për grupin e personave me aftësi të 

kufizuara që kanë statusin e të verbërit, 

paraplegjik/tetraplegjik dhe invalid pune. Ky 

fakt i vendos këta persona në kushte më pak të 

favorshme për të siguruar jetesën e pavarur, si 

një parakusht për të gëzuar shumë të drejta dhe 

liri të tjera, në raport me grupin tjetër të 

personave me aftësi të kufizuara që gëzojnë të 

drejtën për të përfituar lehtësira në transport. 

 

Neni 85, i ligjit 8308, datë 18.03.1998 “Për 

transportet rrugore”, i ndryshuar, ka vendosur 

detyrimin dhe ka autorizuar nxjerrjen e një akti 

nënligjor nga e Këshillit të Ministrave, i cili duhet 

të përcaktojë, masat, kriteret dhe procedurat  për 

kompesimin e tarifës së transportit qytetas për 

udhëtarët që përfitojnë lehtësi me ligje të veçanta. 

Aktualisht ky akt nënligjor nuk është miratuar. 

Gjithashtu, nga përmbajtja e nenit 85, të ligjit nr. 

8308/1998, të ndryshuar, nuk rezulton  

e qartë se kush janë institucionet përgjegjëse, që 

duhet të bëjnë kompesimin e tarifës së transportit 

për ofruesit e shërbimit të transportit qytetas për 

kategoritë që përfitojnë lehtësira.  

 

Personat me aftësi të kufizuara që gëzojnë 

statusin e të verbërit, paraplegjikë/tetraplegjikë 

dhe invalid pune dhe kujdestarët e tyre, 

përfitojnë lehtësira në transport, ndërkohë që 

personat me aftësi të kufizuara, por që nuk kanë 

këto statuse dhe kujdestarët e tyre, nuk gëzojnë 

të njëjtat përfitime në transport. Këto kategori 

përfitojnë lehtësira në transport për shkak të 

aftësisë së kufizuar. Kategoritë e tjera të 

personave me aftësi të kufizuara dhe kujdestarët 

e tyre, që nuk janë pjesë e këtyre statuseve edhe 

pse janë persona me aftësi të kufizuar nuk 

gëzojnë të njëjtat lehtësira.  

 

Njëkohësisht eziston dhe një diferencim midis 

vetë kategorive të mbrojtura me status të veçantë 

ku për invalidët e punës parashikohet garantimi 

i transportit qytetas dhe rreth qytetas falas dhe 

ndërqytetas në masën 50%, ndërsa për të vebërit, 

parplegjikët dhe tetraplegjikët parashikohet 

kompensimi për transportin qytetas dhe rreth 

qytetas dhe asgjë për transportin ndër qytetas.  

 

Neni 85 i ligjit “Për transportin rrugor”, ka 

përcaktuar se fondet për kompesim, janë vetëm 

për transportin qytetas të personave që përfitojnë 

lehtësira (edhe pse nuk është miratuar VKM në 

zbatim të këtij parashikimi, çka e bën të 

pazbatueshme këtë dispozitë). Kjo do të thotë se 

mbeten të pambuluara fondet për kompesimin e 

transportit rrethqytetas dhe atij ndërqytetas, për 

të cilat këto kategori personash gëzojnë lehtësira.  

Trajnimi i stafeve që ofrojnë shërbime në linjat e 

transporiti publik, duhet të jetë i detyrueshëm 

dhe periodik nga institucionet kompetente, por 

mbi të gjitha sensibilizues nga operatorët ofrues 

të shërbimit për rëndësinë e transportit 

gjithëpërfshirës dhe parandalimin e situatave 

diskriminuese.  

 

Nga ky monitorim konstatohet se trajnimi i 

stafeve i është lënë vetë kompanive ofruese të 

shërbimeve. Tabelat dhe pajisjet sinjalizuese të 

shërbimeve publike duhet të jenë të instaluara në 

pozicion të tillë që të shihen dhe të lexohen 

lehtësisht nga personat me aftësi të kufizuara, 

por vetëm në 41% të qyteteve të vendit është e 

mundur. Shenjat dalluese të stacioneve vetem 

33% e qyteteve kanë. Sinjalistika në stacione për 

personat me aftësi të kufizuara vetëm 8% e 

qyteteve e kanë edhe pse duhet të vendoset në 

mënyrë të dukshme në të gjitha stacionet që të 

shihen lehtësisht tabelat me udhëzime për 

orientim.  

 

Shërbimet e transportit publik duhet të ofrojnë 

transport qytetas me mjete tërësisht të 

përshtatura minimumi  çdo  1  (një) orë në çdo 

vendqëndrim dhe shërbim transporti  

ndërqytetas me mjete të përshtatura për personat 

me vështirësi në lëvizje, por nga shumica e 

qyteteve ky orar nuk respektohet nga kompanite 

private te transportit urban që licencat i marrin 

nga Bashkite. 

 

Në 40 Bashki që ofrojnë transport urban në 

qytetin e tyre 8% e tyre garantojnë proces 

komunikimi dhe informimi për individët me 

vështirësi shikimi ose plotësisht të verbër, në 

formatin audio (zanor) në stacione14. 

Në përfundim të monitorimit dhe të 

problematikave të konstatuara për transportin 

publik vendor për persona me aftësi të 

kufizuara, mendojmë se gjendja e respektimit 

të të drejtave dhe lirive të kësaj kategorie, ka 

nevojë për përmirësim. 

 

Nga analiza dhe vlerësimet e sipërpërmendura 

rekomandojmë: 

 

Marrjen e masave nga ana e Ministrisë së 

Infrastrukturës dhe Energjisë dhe Ministrisë së 

Shëndetësisë dhe Mbrojtjes Sociale, sipas 

fushave përkatëse të kompetencës, për 

plotësimin e legjislacionit, me qëllim bërjen të 

mundur që kategoritë e personave me aftësi të 

kufizuar dhe kujdestarët e tyre të marrin të 

njëjtat përfitime dhe lehtësira në transport, 

pavarësisht nga lloji i aftësisësë kufizuar. 

 

Marrjen e masave nga ana e Ministrisë së 

Infrastrukturës dhe Energjisë dhe Ministrisë së 

Shëndetësisë dhe Mbrojtjes Sociale, sipas 

fushave përkatëse të kompetencës, për 

nxjerrjen e akteve nënligjore në zbatim të nenit 

11, të ligjit  nr. 8098, datë 28.03.1996 “Për statusin 

e të verbërit” (i ndryshuar) dhe nenit 11, të ligjit  nr. 

8626, datë 22.06.2000 “Statuti i invalidit paraplegjik 

dhe tetraplegjik”, (i  ndryshuar), si dhe të nenit 85, të 

ligjit 8308, datë 18.03.1998 “Për transportet 

rrugore”, i ndryshuar. 

 

Në lidhje me kërkesat teknike për 

përshtatshërinë e mjeteve të transportit publik, 

VKM nr. 1074/2015, i referohet dispozitave të 

VKM  nr. 1503,  datë  19.11.2008,  të  Këshillit  të  

 

 

 

 

 

Ministrave, “Për miratimin e rregullores “Për 

shfrytëzimin e hapësirave nga ana e personave 

me aftësi të kufizuara”, është më tepër e 

fokusuar në kriteret e përshtatshmërisë së 

ndërtesave dhe hapësirave publike, përfshirë 

edhe stacioneve të mjeteve të transporteve si 

p.sh. ato hekurudhore apo aeroportuale dhe 

më pak në përshtshmërinë e mjeteve të 

transportit rrugor. 

 

Marrja e masave të shpejta nga bashkitë dhe 

strukturat e tyre të kontrollit, sipërmarrësit 

privatë, si dhe të gjitha subjektet përgjegjëse 

(përfshirë institucionet në nivel qendror) për të 

garantuar një transport pa pengesa për 

kategorinë e personave me aftësi të kufizuara 

për të siguruar akses pa barriera për të gjitha 

kategoritë e personave me aftësi të kufizuara. 

 

Organet e pushtetit vendor të ushtrojnë 

kompetencat e tyre për të përcaktuar fondin e 

kompensimit për kategoritë e personave që 

përfitojnë lehtësira në transport, për 

transportin qytetas dhe rrethqytetas, në 

përputhje me parashikimet ligjore dhe ato 

nënligjore. 

 

Kritere me të  detajuara për kushtet që mjetet e 

transportit të  përshtatura, sipas VKM nr. 1074, 

datë  23.12.2015 (pikës 9, të Kreut II) duhet të  

plotësojnë mund të rregullohen specifikisht 

nga legjislacioni përkatës i transportit, 

meqënëse VKM nr. 1503, datë 19.11.2008, është 

shumë pak e fokusuar në përshtshmërinë e 

mjeteve të transportit. 

Rritja e bashkëpunimit ndërinstitucional në 

nivel qendror dhe vendor, me qëllim 

koordinimin e punës ndërmjet tyre në funksion    

të përmbushjes në mënyre efektive të 

detyrimeve ligjore dhe standarteve të 

aksesueshmërisë.  Kjo pasi edhe pse transporti 

publik vendor është funksion i pushtetit 

vendor, ndërveprimi pushtet vendor - qëndror 

është i nevojshëm, pasi pikë së pari rregullimi i 

përgjithshëm bëhet nga pushteti qëndror dhe 

ai vendor është përgjegjës për zbatimin. Së dyti 

ndërveprimi është i domosdoshëm pasi pjesa e 

financimit të transportit publik vendor është e 

përbashkët, veçanërisht në drejtim të tarifave të 

transportit të udhëtarëve, që subvencionohen 

nga shteti.  

 

Pushteti Vendor duhet të përdori rezultatet e 

këtij raporti për të hartuar planet për ndërhyrje 

dhe për caktimin e buxheteve. Institucionet 

përgjegjëse të monitorimit të transportit të 

urbanit, duhet të ndërgjegjësohen më shumë 

për aksesueshmërinë e të drejttave të 

personave me aftësi të kufizuara, në mënyrë që 

të mundësojnë zbatimin e aktiviteteve dhe 

përcaktimin e buxheteve.  

 

Mekanizmi i monitorimit nga vetë Bashkitë për 

Kompanite Private duhet të jetë i unifikuar dhe 

periodik nga të gjitha Bashkitë të cilat në rastet 

e linjave të transportit urban janë autoriteti 

përkatës për dhënien e Liçencave. Duhet të 

intensifikohen përpjekjet me qëllim jo vetëm 

vënien  e  gjobave  apo  masave  disiplinore  por  

 

 

 

 

 

 

 

mbi të gjitha për sensibilizimin e operatorëve 

ofrues të shërbimit mbi rëndësinë e një 

transporti gjithpërfshirës si një factor që lidhet 

me përfshirjen sociale dhe mirëqenien e  

personave me aftësi të kufizuara dhe me 

zhvillimin e shoqërisë në tërësi. 

 

Intensifikimi i kontrolleve në lidhje me 

përshtatshmërinë e mjeteve të transportit 

publik me një mekanizëm efikas dhe të 

unifikuar kontrolli ku personat me aftësi të 

kufizuara të mund të ankohen, si dhe vendosja 

e masës administrative për operatorët 

përsëritës. 

 

Të merren masa nga Bashkitë për të 

bashkërenduar punën me institucionet 

kompetente për ofrimin e trajnimit të 

specializuar të stafeve që ofrojnë shërbime në 

linjat e transporiti publik, i cili duhet të jetë i 

detyrueshëm dhe periodic, si dhe të 

përfshsihen çertifikata e trajnimeve të 

operatorëve dhe stafeve të tyre si kusht në 

proçedurat e pranimeve. 

 

Liçencat nga ana e Bashkive nuk duhet t’u 

jepen operatorëve që nuk garantojnë 

përshtatshmërinë e mjeteve të transportit 

publik për përsonat me aftësi të kufizuara. 

Gjithashtu, në proçedurat e pranimeve të 

vendoset si kusht përshtatshmëria e mjeteve të 

transportit rrugor për personat me aftësi të 

kufizuara. 

 


